
АNNOTАTSIYА 

Ushbu maqolada kompyuter savodxonligini oshirishda onlayn kurslarning 

ahamiyati haqida bayon etilgan. Onlayn kurslarni tahlil qilishni “Bir million 

dasturchi” loyihasi misolida ko‘rib o‘tilgan. Undagi foydali jihatlar va kamchiliklari 

o‘rganilgan.  

Kаlit so‘zlаr: “Bir million dasturchi” loyihasi, onlayn kurslar, miting, yig‘ilish, 

uchrashuv, axborot texnologiyalari, uzbekcoders.uz, courser.org. 
 

АННОТАЦИЯ 

В этой статье рассматривается важность онлайн-курсов для повышения 

компьютерной грамотности. Анализ онлайн-курсов рассмотрен на примере 

проекта “Bir million dasturchi”. Изучены его преимущества и недостатки. 

Ключевые слова: Проект “Bir million dasturchi”, онлайн-курсы, митинг, 

ANNOTATION 

This article discusses the importance of online courses in improving computer 

literacy. The analysis of online courses is considered on the example of the project 

“Bir million dasturchi”. Its advantages and disadvantages are studied. 

Keywords: “Bir million dasturchi” project, online courses, rally, meeting, 

Hozirgi kunda dunyoda barcha davlatlar, mamlakatlar kun sayin, soat sayin 

rivojlanib, turli xil yo‘nalishlarda rivojlanish amalga oshirilmoqda. Hoh u iqtisodiy 

soha bo‘lsin, hoh ijtimoiy, hoh siyosiy soha bo‘lsin, davlatlar o‘zaro bir-biri bilan 

aloqalarni mustahkamlashmoqda. O‘zaro aloqalarni mustahkamlashda turli xil 

kelishuvlar, davra uchrashuvlari, mitinglar, yig‘ilishlar bo‘lib o‘tmoqda. Bunday 

yig‘ilishlarda, mitinglarda o‘z navbatida axborot texnologiyalarining o‘rni beqiyosdir, 

ya’ni ikkala tomon ham albatta axborot texnologiyalaridan foydalanishadi. Buning 

natijasida axborot texnologiyalarining o‘rni va ahamiyati tobora ortib bormoqda. 

Hozirgi kunda hamma shaharu qishloqlarda axborot texnologiyalarini o‘rganishga 

bo‘lgan talab oshib bormoqda, turli onlayn va oflayn kurslar, loyihalar tashkil 

etilmoqda.  

 

1-rasm. uzbekcoders.uz onlayn platformasiga kirish. 

 

2-rasm. “Bir million dasturchi” loyihasidagi faol kurslar 

Shunday onlayn kurslardan biri bu — “Bir million dasturchi” loyihasidir. Bu 

loyiha doirasida o‘quvchilar uzbekcoders.uz dan va coursera.org dan ro‘yxatdan 

o‘tishadi. So‘ngra o‘zlari istagan yo‘nalishlar bo‘yicha onlayn kursni tanlab, 

boshlashadi. Kurslar soni juda ko‘p. Lekin ular ichida 8tasi bepul, tekin kurslardir. 

Bepul kurslarni o‘qishda hech qanday to‘lov amalga oshirilmaydi. Bepul kurslarning 

qiyinlik darajasi 2ga bo‘linadi: beginner va intermediate (1ta beginner va 7ta 

intermediate). Bu 8ta kurslarning o‘qish, o‘rganish davomiyligi 1hafta, 4 hafta, 8hafta 

turlarga bo‘linadi. 

 

 

3-rasm. “Bir million dasturchi” loyihasidagi pullik va tekin kurslar 

  

“Bir million dasturchi” loyihasi juda yaxshi loyiha hisoblanadi. Chunki undagi 

onlayn videodarslar va testlar juda yaxshi tashkillashtirilgan. Garchi videodarslar 

ingliz tilida bo‘lsa ham videoda subtitle (ma’lum tilda aytilayotgan gapni boshqa tilda 

videoning tagiga yozish) mavjud. Bu narsa esa axborot texnologiyaning ma’lum bir 

sohasini o‘rganishda onlayn kursda o‘qiyotgan o‘quvchiga boshqa chet tilini bilmasdan 

turib videoni tushunib olish imkonini beradi. 

Ushbu kurslardan birini tanlab, videodarslarni ko‘rib chiqilsa, har bir mavzular 

to‘plamiga doir testlar o‘quvchiga namoyish etiladi. Testlarda kamida 75% yoki undan 

yaxshiroq natija ko‘rsatilsa, testni ishlangan hisoblanadi va keyingi mavzular 

bo‘limiga o‘tiladi. Barcha videodarslar va testlar tugagach siz kursni muvaffaqiyatli 

tugatganligingiz to‘g‘risida elektron pochtangizga xabar keladi. Shu xabarga kirib, 

undagi havolaga o‘tganingizda sizga kursingiz bo‘yicha elektron sertifikat chiqadi. Bu 

sertifikatni boshqa kishiga jo‘natishingiz yoki yuklab olishingiz mumkin. Bu 

loyihaning yaxshi jihatlaridan yana biri shundaki, siz bitta kursni oxiriga yetib, 

sertifikatni qo‘lga kiritmasdan turib, boshqa kursni boshlash imkoniyatiga egasiz. 

 

 

 

4-rasm. “Bir million dasturchi” loyihasi doirasida qo‘lga kiritilgan sertifikat. 

 

Ushbu loyiha juda yaxshi tashkil etilgan. Keyinchalik bu loyihani yanada 

takomillashtirib, ko‘proq kurslarning qo‘shish lozimdir. Bepul bo‘lgan 8ta kurslarning 

sonini oshirib borilsa, loyiha doirasida olinadigan sertifikatlar soni ham, o‘rganiladigan 

axborot texnologiyalari yo‘nalishlari soni ham oshib boradi. O‘rganuvchilarning 

qiziqishi ortib boraveradi. 

Xulosa qilib shuni aytish mumkinki, hozirgi vaqtda axborot texnologiyalari dunyo 

miqyosida eng ommalashgan yo‘nalishlardan biriga aylanib bormoqda, Ularni 

o‘rganishga bo‘lgan talab ham, o‘rgatuvchi o‘quv kurslar va markazlar ham tobora 

ortib bormoqda. Onlayn va oflayn kurslarning tashkil etilganligi esa axborot 

texnologiyalarini o‘rganuvchi o‘quvchilarga qaratillgan e’tiborning yuqori darajada 

ekanligidan dalolat beradi. 

